
2008ko maiatzaren 21ean Tokiko Gobernu Batzarrak erabagi hau agindu dauela:

33.-  UDALEKU IREKIEN ZERBITZUA EMOTEKO KONTRATUA
Xedea

Udaleku irekien zerbitzua emoteko kontratua, prozedura negoziatuaren bidez.

Aurrekariak

Lehenengoa: Azkeneko urteetan udaleku irekiak antolatu dira Bermeon, eta oso arrakastatsuak izan dira. Ekintza hau Gazte Planetik bultzatzen da.

Bigarrena: 2008ko maiatzaren 7an Tokiko Gobernu Batzarrak udaleku irekien zerbitzua emoteko zerbitzu kontratuari jagokozan administrazino baldintzak eta baldintza teknikoak onartu ebazan, eta jagokon aurrekontua 27.100 €-koa da, BEZa kanpo. BEZari jagokon zenbatekoa 1.897 €-koa da.

Hirugarrena: 2008ko maiatzaren 9an Urdaibai Begirale Elkartea, MB 2000 zerbitzu soziokulturalak, eta Batun Batun Aisialdi kultur elkarteari gonbidapenak egin jakezan udaleku irekien zerbitzua emoteko prozedura negoziatuan parte hartu eien.

Argudioak

Lehenengoa: 2008ko maiatzaren 19an, Batun Batun Aisialdi kultur elkarteak proposamena aurkeztu eban.

Bigarrena: Gazte Planeko batzordekideak batuta, dagoan proposamen bakarra aztertuta, egokitzat jo dabe.

Erabagia 

Goian aitatutako guztia kontuan hartuta, aho batez, honako hau erabagi dau Tokiko Gobernu Batzarrak:
LEHENENGOA: Batun Batun Aisialdi kultur elkartea izatea esleipenduna.

BIGARRENA: Udaleku irekien kontratua 28.863 €-an esleitzea. Prezioa, 26.975 €-koa da, gehi 1.888 € (BEZa).

HIRUGARRENA: Enpresa esleituari, esleipen horren indarrez, segidan adierazoten diran jarduketak egin beharko dauzala jakinarazotea:

· Behin betiko bermea jarri (1.348,75 €) eta kontratua administrazino kontratu bidez formalizetea.

· Jarduketa horreek egiteko epea hamabost egunekoa izango da, jakinarazpen hau jaso eta hurrengo egunetik zenbatzen hasita.


Eta honela izan daiten eta ondorio egokiak eragin daizan, alkate jaunaren aginduz eta onetsiaz, ziurtagiri hau idazten dot, eta bere xedea dan erabagia onartu barik dagoan akta batean dagoala adierazoten deutsut, behin betiko onespenaren menpean dagoela ohartarazota, Bermeon, 2008ko maiatzaren 23an.

